
Shri Kamalamba Navavarana Stotram

ஶ்ரீகமலாம்பா³நவாவரணஸ்தோத்ரம்

। ௐ ।
ஶ்ரீராமஜயம் ।

ௐ ஸத்³கு³ருஶ்ரீத்யாக³ராஜஸ்வாமிநே நமோ நம:॥
ௐ ஶ்ரீசக்ரிண்யை ச வித்³மஹே ।ஹ்ரீம்பீ³ஜாயை ச தீ⁴மஹி ।
தந்நௌ மாதா ப்ரசோத³யாத் ॥
அத²ஶ்ரீகமலாம்பா³நவாவரணஸ்தோத்ரம் ।
நவாவரணசக்ரேஶி ஶ்ரீமாத: கமலாம்பி³கே ।
ஶ்ரீதீ³க்ஷிதார்யஸங்கீ³தே ஸங்கீ³தகவிதாப்ரியே ॥ 1॥
தோடீ³ராக³க்ரு’தித்⁴யாதே கரராமஶுகாரமே(1) ।
கமலாலயதீர்தே²ஶி கருணாரஸபூரிதே ॥ 2॥
அருணோத³யஸங்காஶே தருணாருணஸத்பதே³ ।
அக²ண்டா³நந்த³ஸம்பூர்ணே பரமாநந்த³முக்திதே³॥ 3॥
ஆநந்த³பை⁴ரவீரூபே தாமஸாஸுரமர்தி³நி ।
த்ரைலோக்யமோஹநாவாஸே சக்ரேஶ்வரி நமோஸ்து தே ॥ 4॥
பார்ஶ்வஸ்த²கமலாவாணி நித்யகல்யாணி யோகி³நி ।
ஸர்வாஶாபரிபூரஶ்ரீசக்ரவாஸிநி ஹம்ஸிநி ॥ 5॥
ஶங்கராப⁴ரணே ஶக்தே மூகவாக்³வரதா³யிநி ।
சக்ரஸங்க்ஷோப⁴ணாகாரே ஶோகாபோஹபதா³ம்பு³ஜே ॥ 6॥
காம்போ⁴ஜசரணே பூர்ணே ஸர்வஸௌபா⁴க்³யதா³யிகே ।
ஹிமவத்தநுஜே கௌ³ரி ஹ்ரீங்காரமந்த்ரபூஜிதே ॥ 7॥
பை⁴ரவீகீர்தநாநந்தே³ பரே ஸர்வார்த²ஸாதி⁴கே ।
ப³ஹிர்த³ஶாரசக்ரஸ்தே² த³ஶஶக்திநமஸ்க்ரு’தே ॥ 8॥
பரமாத்³வைதஸம்ஸ்பூ²ர்தே ஸச்சிதா³நந்த³ரூபிணி ।

நாத³ரஹஸ்யமர்மஜ்ஞயோகி³வ்ரு’ந்த³ஸுரக்ஷணே ॥ 9॥
ஸர்வரக்ஷாஸுசக்ரேஶி ஸங்கீ³தரஸிகே ஶிவே ।
வேணீஜிதஸுபுந்நாக³வராலி வர்ணமாத்ரு’கே ॥ 10॥
பாணீத்⁴ரு’தேக்ஷுகோத³ண்ட³பாஶாங்குஶஸுமஶரே ।
வாணீஸம்ம்ரு’து³மாது⁴ர்யே ஏணீகடாக்ஷவீக்ஷணே ॥ 11॥
ஸஹாநாராக³ஸங்கீ³தே ஸர்வரோக³ஹரே வரே ।
பராதி³வாக்ஸ்வரூபார்யே நிராமயவரே பரே ॥ 12॥
ஹ்ரீங்காரமந்த்ரகு³ப்தார்தே²ஹ்ரீங்காரமந்த்ரரூபிணி ।
வாணீலஜ்ஜிதவீணார்யே வீணாஸுநாத³வாதி³நி ॥ 13॥
முக்திக⁴ண்டாரவாவாஸே ஶ்ரீகமலாம்பி³கே ஶிவே ।
அக²ண்டை³கரஸாவாஹே ஸர்வஸித்³தி⁴ப்ரதா³யிகே ॥ 14॥
ஆஹிரீராக³ஸந்நூதே ஸர்வாநந்த³மயேஶ்வரி ।
காத்³யாதி³மந்த்ரரூபே ஶ்ரீமஹாத்ரிபுரஸுந்த³ரி ॥ 15॥
ஶ்ரீமாத:ஶ்ரீபுராந்தஸ்த²சிந்தாமணிக்³ரு’ஹஸ்தி²தே ।
ப்³ரஹ்மாநந்த³ப்ரகாஶே ஶ்ரீராஜராஜேஶ்வரி ஶுபே⁴ ॥ 16॥
ஶ்ரீசக்ரேஶ்வரி மாத:ஶ்ரீலலிதே பு⁴வநேஶ்வரி ।
ஶ்ரீராக³ராக³ஸங்கீ³தே ராஜயோகி³நி ஸௌப⁴கே³॥ 17॥
ஸங்கீ³தவரதே³ மாத:ஸங்கீ³தரஸமஞ்ஜரி ।
ஸங்கீ³தஶ்லோகஸாந்நித்⁴யே நமாமி பரதே³வதே ॥ 18॥
மங்க³ளம் கமலாம்பா³யை ஶ்ரீசக்ரேஶ்யை ஸுமங்க³ளம் ।
நவாவரணகே³யாயை ஶ்ரீகர்யை ஶுப⁴மங்க³ளம் ॥ 19॥
அநுராக³க்ரு’தம் ஸ்தோத்ரம் பா³லாலாபம் தவார்பணம் ।
ஸ்வீகுருஷ்வ மத³ம்பே³ஶ்ரீர்கா³நவரம் ப்ரதே³ஹி மே ॥ 20॥
த்யாக³ராஜகு³ருஸ்வாமிஶிஷ்யாபுஷ்பாஸுகீ³திகம் ।
நவாவரணஸுஸ்தோத்ரம் கமலாம்பா³க்ரு’பாவஹம் ॥ 21॥
இதி ஸத்³கு³ருஶ்ரீத்யாக³ராஜஸ்வாமிந: ஶிஷ்யயா ப⁴க்தயா புஷ்பயா க்ரு’தம்
ஶ்ரீகமலாம்பா³நவாவரணஸ்தோத்ரம் கு³ரௌ ஸமர்பிதம் ।
ௐ ஶுப⁴மஸ்து ।

Footnote :

(1) delighting in the parrot in hand repeating “RAma RAma ᳚

